
				এই পাতাটির মুদ্রণ সংশোধন করা প্রয়োজন। 
মহর্ষি দেবেন্দ্রনাথ ঠাকুর .X » R
गर्न चाबिहलब नित्नद्र शन निर्किडे ब्रािप्छ। नदेथानकाङ्ग ब्राब যখন আমরা নিজের c5डेब्र খুলিয়া তাহার কাছে আমাদের সেই চরম স্বাতন্ত্র্যের অধিকার একেবারে ছাড়িয়া দিব, বিশ্বের মধ্যে যাহা আমি ছাড়া আর কাহারো নহে সেইটেই যখন তাহার কাছে সমর্পণ করিতে পারিব, তখনই আর আমার কিছু বাকি থাকিবে না, তখনই তাহাকে পাওয়া হইবে। এই যে আমাদের স্বাতন্ত্রোর দ্বার, ইহার প্রত্যেকের চাবি স্বতন্ত্র ; একজনের চাবি দিয়া আর একজনের দ্বার খুলিবে না। পৃথিবীতে র্যাহারা ঈশ্বরকে না পাওয়া পৰ্য্যস্ত থামেন নাই, তাহারা সকলেই ব্যাকুলতার নির্দেশ মানিয়া নিজের চাবি নিজে যেমন করিয়া পারেন সন্ধান করিয়া বাহির করিয়াছেন। কেবল পরের প্রতি নির্ভর করিয়া আলস্তবশত এ যাহারা না করিয়াছেন, তাহারা কোনো-একটা ধৰ্ম্মমত, ধৰ্ম্মগ্রন্থ বা ধৰ্ম্মসম্প্রদায়ে আসিয়া ঠেকিয়াছেন ও সেইখানেই তরঙ্গিত হইয়া উঠিয়া কলরব করিতেছেন, শেষ পৰ্য্যন্ত গিয়া পৌছেন নাই।
আমাদের শক্তি যদি ক্ষীণ হয়, আমাদের আকাঙ্ক্ষা যদি সত্য না হয়, তবে আমরা শেষ পৰ্য্যস্ত কবে গিয়া পৌছিব, জানি না—কিন্তু মহাপুরুষদের জীবন যেদিন আলোচনা করিতে বসিব, সেদিন যেন সেই শেষলক্ষ্যের কথাটাই সন্মুখে রাখি—তাহাদের স্মৃতি যেন আমাদিগকে পারের ঘাটের আলো দেখায়—তাহাকে যেন আমরা কোনোদিন সাম্প্রদায়িক অভিযানের মশাল করিয়া না তুলি। র্তাহাদের দৃষ্টান্ত আমাদিগকে বন্ধন হইতে উদ্ধার করিয়া দিবে, পরবশত হইতে উত্তীর্ণ করিয়া দিবে, আমাদিগকে নিজের সত্যশক্তিতে, সত্যচেষ্টায়, সত্যপথে প্রতিষ্ঠিত করিয়া দিবে ; আমাদিগকে ভিক্ষা দিবে না, সন্ধান দিবে ; আশ্রয় দিবে না, অভয় দিবে ; অনুসরণ করিতে বলিবে না, অগ্রসর হইতে উৎসাহিত করিবে। এক কথায়, মহাপুরুষ র্তাহার নিজের

